
ciriq kbawlung ni Yutas

nanu squ hngawan ryax sa wayal gani ga, rasun mu rangi maku musa
ngasal ni Yutas maku. tayhuk sami ngasal ni yutas mu Iga, kmal Yutas mu
maha, hala ta kmzyap kbawlung kya gawng syaw llyung ha maha, Imnglung
qu rangi maku’ maha, musa’ hazi siki sayqrgun na myempaw maha qu
inlungan niya ga, ru musa’ mbazi myepaw ru ttara na kbawlung, ktan qu
Yutas mu hya ga si pkkya sm’ ung abaw na saping, ru swasan niya qu abaw
niya ru si niya thazi sa bqni’ na abaw saping nanak, ru skbalay niya
gzyulang tay llyuw na bgni abaw saping.
nanu musa sami gawng lga, sami ki rangi mu mgluw, ga si kinbuci nanak
Yutas mu hya’, blingan niya’ thay mami’ ru snuling ngahi’ tay syaw na qsya
hya, ga sami hya ga blingan myan myempaw sami, ki’ a zmagal spung lga,
nyuw mhtu balay kwara kbawlung la, mawzyay sami ttara’ sami ga, haylaw
mgyay qu kbawlung gasa, bsyaq hazi ga ini tayhuk mawpuw tnara myan
sami, ktan Yutas hya ga, sawbih qutux kluban hiya’ la.

sun niya nanu balay hiya maha sami ru halan myan mita ki rangi
mu, sawn kasa lga, si myan kta qu Yutas hya ga, si niya si tay ngungu na

kbawlung qu gqzyulang na saping, ru hrwan niya cikay qu kbawlung lga, pot!

maha mgyay tay suru qu kbawlung qgasa, baqa ini’ si ththi’ mzyup sa
qzyulang sa saping lqu kbawlung Ipi!
nanu’ yan nasa ru yan nqu cyuw niya si qtqtuxi Imamu qu

kbawlung, talagay kin blaq balay tunux na nbkis tayal sraral hya maha sami.

pinsbkan na Tayal

Cin’ringan psbka nqu mrhuw ta Tayal raral hiya mga, maki qutux qu
krahu balay na btunux ma, si ‘nxal mtska qu btunux Iru mhtuw kya qu
sazing mlikuy ki qutux kneril, mwah tmnga squ babaw cinbwanan.

Tngan nha qu rhzyal cinbwanan qasa mga, rrsnat gigiway ru qghuniq
nanak, gsinuw qu pzyang mqyanux kya ma. Tuliq Iru Imnglung qutux qu
mlikuy mha “pgisa ta nanu mqgyanux sqaniy, musa saku mqilang squ babaw
cinbwanan kuzing hiya, si saku usa kinhulan loziy” mha lru wayal mzyuq
squ gsahuy pinsbkan na btunux la. aki qrqan nqu sazing squliq mga, wal

rima mzyup ru ini nha shnga Ima.

Bsyaq haziy mqyanux squ babaw cinbwanan qu rrusa squliq gasa mga,

mkayal qu lha qasa mha “ana ga swa smramat qu qinnxan ganiy, ph- swa ta
mbhuyaw qu itan ganiy ru bleqaw ta Imnglung ha” mha. Tuliq Iru msqun
musa psbehuy squ ngaws na. rgyax, si ptbuciy gmaya ru teta kki’an mha
Imnglung. Ki’a pira ryax qu ginnaya nha muziy psbehuy ga, ini psbah ana
cikuy qu hi nha ma. Kmal qu mlikuy mha “iyat yasa lga.

Sita tlamiy kwara gsgasuq ru blbling nqu hi ta, una ta’lwan qu musa

sbhuyaw na squliq ta”. Nanu yasa qu bling na qcyan tlaman nha mga iyat

yasa ma, bling na nguhuw sngusu nha mga iyat yasa ma, bling na ngqwaq
ga kr’usun nha, bling na papak ga tpru lasa Ima, memaw balay awbih psbuq
qu rozia nha Ima.

Ki’a mha nanu nyal “wing ...wing...” qutux qu yaba balay na zengliy
ru mwah tpa sa ywaw gaya ma kneril. Lmnglung qu lha mha “uniy yasa qu
nyux ta sgleng na utux gaw!?” tulig memaw mtbqniy qu mlikuy, mttalam
kya lga, wayal balay si huluy qung qu inlunggn nha Ima. Kmayal qu kneril
mha “yaniy balay qu musa sngusun na minyanux ru pbhuyaw squ kinbahan
wah!”. Bsyaq haziy Iga, mnanak qu hi na kneril ru si in-ggyut mrkyas qu ktu
nya. Tehuk qu byacing nya lga, sputaq nya qu qutux gigas ma minqyanux,
cingay balay pinngas nqu yaba ki yaya.

Aring kya lga, ini usa gmaya ru psbehuy squ rgyax, minblaq mqyanux
ru mbhuyaw qu Tayal Ima. Nanu yani qu cin’ringan psbka na Tayal ru

kinbhyagan na ita ka Tayal ma.

